
FON ENDAMNITE MEDIKAL ETA NEW YORK (MIF) 
AVI SOU PRATIK KONFIDANSYALITE 

 
AVI SA A DEKRI FASON ENFÓMASYON MEDIKAL OSIJÈ YON APLIKAN OSWA 
MOUN KI ENSKRI NAN MIF KAPAB ITILIZE AK DIVILGE AK FASON YON APLIKAN 
OSWA MOUN KI  ENSKRI OSWA REPREZANTAN L KAPAB GEN AKSÈ A ENFÓMASYON SA 
A. TANPRI REVIZE AVÈK ATANSYON.  
 
Poukisa w ap resevwa avi sa a? Fon Endamnite Medikal Eta New York (MIF), ki 
administre pa Depatman Sèvis Finansye Eta New York, egzije pou kenbe Enfòmasyon 
Sante Pwoteje (PHI) aplikan ak moun ki enskri yo konfidansyèl. Avi sa a eksplike pratik 
konfidansyalite MIF, ak dekri fason MIF kapab divilge ak itilize PHI yon aplikan oswa moun ki 
enskri a, ak fason yon aplikan oswa yon moun ki enskri oswa reprezantan l kapab gen aksè a PHI 
aplikan an oswa moun ki enskri a. Lwa Eta ak Federal egzije ke MIF pwoteje 
konfidansyalite sèten PHI ak pou fè efò spesyal pou pwoteje PHI konsènan VIH/SIDA, 
sante mantal, ak/ oswa dwòg ak alkòl ki gen rapò a sèvis swen sante. 
 
Pwosesis MIF epi kenbe PHI aplikan ak moun ki enskri yo pou de objektif prensipal:  

o Pou detèmine elijiblite pou MIF (nan limit jijman oswa règleman tribinal apwouve a genyen  
PHI); ak  

o Pou administre MIF la, jan li diskite pi detaye anba a.  

 

Kiyès ki resevwa avi sa a: MIF pral bay avi sa a yon moun ki enskri oswa reprezantan l omwen 
yon fwa chak twa ane.   

Kisa PHI ye? PHI se enfòmasyon osijè (1) sante fizik oswa mantal pase, prezan oswa fiti oswa 
kondisyon yon moun, (2) pwovizyon swen sante yon moun, oswa (3) peman pase, prezan, oswa fiti 
depans swen sante pou yon moun.  

Fason MIF Itilize ak Divilge PHI: Fon an ak patnè biznis li yo itilize PHI yon aplikan 
oswa yon moun ki enskri pou desizyon ki genyen rapò a tretman, peman, ak operasyon 
swen sante. Nenpòt konpayi oswa ajans ki revize PHI egalman egzije pa lalwa pou kenbe l 
konfidansyèl. Aktivite sa yo gen ladann revizyon aplikasyon yo pou detèmine elijiblite, peye pou 
sèvis yo, ekipman, medikaman oswa lòt depans swen sante kalifye, ki administre pa Fon an, ak 
kolekte done konsènan fonksyonman Fon an.  

Fon Endamnite Medikal  
Eta New York  

Egzanp sou Fason MIF Itilize PHI:  
o Nou kapab itilize PHI ki bay la oswa ki atache avèk yon règleman tribinal apwouve oswa jijman 

pou detèmine elijiblite.   
o Nou kapab itilize PHI pou administrasyon an kapab jere dosye yon moun ki enskri.  
o Nou kapab pataje  PHI avèk konpayi asirans komèsyal yon moun ki enskri, Medicaid, oswa lòt 

pwogram Eta oswa gouvènman Federal ki genyen rapò a sante kidonk MIF kapab anmezi pou 
detèmine ki depans swen sante kalifye ki ka elijib pou peman ak pou kowòdinasyon nan bi benefis yo.   

o Nou kapab pataje PHI pou revize kalite swen ki bay la.  
o Nou kapab voye rapèl ak bay enfòmasyon a yon founisè oswa konpayi pou rele 

moun ki enskri yo oswa reprezantan yo pou eksplike kijan pou genyen aksè a 
sèvis yo.  

o Nou kapab itilize PHI pou travay sou revizyon ak plent yo.  
o Nou kapab revize enskripsyon ak enfòmasyon sou kouvèti asirans sante de lòt sous yo founisè 

oswa konpayi asirans pou bi kowòdinasyon.  
o Nou kapab pataje PHI pou rasanble estatistik ak enfòmasyon pou itilize nan elaborasyon règleman 

piblik ak amelyore wòl MIF.  
o Nou kapab pataje PHI avèk twazyèm pati ki asosye pou detèmine stati finansye MIF.  

MIF kapab egalman itilize ak divilge PHI jan li otorize pa lalwa, sa ki kapab enkli 
sikonstans ki annaprè yo:  

o A nenpòt lòt ajans gouvènman ki bay benefis piblik oswa ki kapab ede detèmine elijiblite ak 
konfòmite.  

o Pou sipèvize pwoblèm sante tankou enspeksyon, kontwòl, revizyon, envestigasyon epi 
rapòte yo nan fason pou konfòme avèk lwa lokal, Eta ak Federal.   

o Pou sante piblik, tankou sekirite medikal, kontwòl maladi, oswa soulajman nan katastwòf.  
o Lè yon lwa egzije ke nou rapòte enfòmasyon sou abi ke yo sispèk, neglijans oswa vyolans 

domestik.  
o Pou evite yon menas sante serye oswa sekirite yon moun oswa piblik la.  
o Lè lwa lokal Eta oswa Federal egzije divilgasyon, oswa pwosedi jidisyè. Pa egzanp, li kapab bay an 

repons a yon òdonans tribinal,  manda, oswa lòt pwosesis legal, oswa anrapò a yon envestigasyon 
sou yon fwod.  

o Pou fè rechèch nan sèvis yo ak rapòte amelyorasyon nan MIF.  
o A gouvènman Federal pou sekirite nasyonal, sèvis pwoteksyon, militè oswa aktivite veteran yo.   

Divilgasyon MIF PHI a lòt pati yo oswa pou lòt rezon: Kòm yon règleman jeneral, 
divilgasyon PHI ot ke pou tretman, peman, oswa itilizasyon operasyonèl ki dekri anwo a egzije 
konsantman alekri aplikan an oswa moun ki enskri a oswa reprezantan l. Pou otorize MIF pou l 
bay divilgasyon sa a, kontakte Responsab Konfidansyalite MIF, Thomas Zyra, lè w rele nan liy 
telefòn gratis (855) 696-4333, epi mande pou yon fòm otorizasyon pou pibliye PHI. Nou 
pral asiste w avèk enfòmasyon ki nesesè pou otorize divilgasyon an. Si w pa kapab bay 
otorizasyon w akoz de yon ijans, nou kapab pibliye PHI a si li sanble nan pibon enterè 
aplikan oswa moun ki enskri a. Ou kapab anile otorizasyon w lan a nenpòt kilè lè w ekri a 
Depatman Konfidansyalite nan adrès ki liste anba.  

Dwa Aplikan, Moun ki enskri ak Reprezantan yo konsènan PHI: Ou genyen 
dwa ki annaprè yo konsènan PHI aplikan ak moun ki enskri yo:  
 

o Pou enspekte oswa jwenn yon kopi PHI aplikan oswa moun ki enskri a ki nan posesyon 
MIF. Tanpri nou dwe konnen ke MIF kapab pa anmezi pou bay PHI ki nan yon konfli 
aktyèl, enkli nòt sikoterapi, oswa si li otreman pa otorize pou divilge pa lalwa. MIF kapab 
chaje yon frè tretman pou kopi PHI la.  

o Pou mande ke MIF korije oswa ajoute a PHI sa ki ewone oswa enkonplè.  

o Pou chanje adrès ak/oswa nimewo telefòn aplikan, moun ki enskri, oswa reprezantan l si kontakte 
moun nan adrès aktyèl la oswa nimewo telefòn nan kapab mete lavi moun nan oswa fanmi l 
andanje. Avi sa  afiche sou sit entènèt MIF nan:dfs.ny.gov oswa ou kapab kontakte Fund nan (855) 
696-4333.  

o Pou mande pou nou limite itilizasyon ak divilgasyon PHI ou (Depann sou lwa ki aplike a, MIF ka 
pa genyen obligasyon pou l aksepte avèk demann ou a.).  

o Pou mande yon dosye lè  MIF te divilge PHI aplikan oswa moun ki enskri a. Dosye a ka pa enkli 
divilgasyon pou tretman, peman ak lòt operayson swen santé; divilgasyon ke aplikan, moun ki 
enskri a oswa moun reprezantan otorize; oswa lòt divilgasyon si li otorize pa lalwa. Jan de demann 
sa yo ka enkli divilgasyon ki remonte jiska sis ane (oswa a 1ye Oktòb 2011, kèlkeswa dat ki pita).  

Fason pou egzèse dwa w yo konsènan divilgasyon PHI ou a: Si w genyen kesyon oswa w 
swete fè yon demann konsènan PHI ki nan posesyon MIF aktyèlman, oswa ou ta renmen 
genyen yon lòt kopi avi sa, tanpri rele Kontak Konfidansyalite MIF, Thomas Zyra, nan liy gratis 
(855) 696-4333.  

Fason pou depoze yon plent: Si w kwè ke dwa konfidansyalite w te vyole, ou kapab voye plent 
ou alekri bay Privacy Contact pou MIF, Atansyon: Thomas Zyra, (855) 696-4333. Yo pa 
kapab penalize w paske ou depoze yon plent.  

Ou kapab egalman depoze yon plent bay : Biwo pou Dwa Sivil, Depatman Sante ak Sèvis Imen 
(The Office for Civil Rights, Department of Health and Human Services,  Jacob Javits Federal 
Building, 26 Federal Plaza, Suite 3312, New York, New York 10278, (Telefòn) (212) 264-3313 
oswa (800) 368-1019; (Faks) (212) 264-3039 oswa (Moun ki gen pwoblèm pou tande) 264-2355.  

Règleman nou sou konfidansyalite siseptib pou chanje: Lalwa Federal egalman egzije ke 
MIF ba w avi sa, epi pou MIF swiv tèm avi sa. Avi sa efektif 1ye Oktòb 2011. MIF gen dwa pou l 
chanje tèm avi sa ak règleman ak pratik sou konfidansyalite nou a nenpòt kilè. Nenpòt chanjman 
nan pwosedi ak règleman nou yo pral aplike a tout PHI ke MIF posede nan moman chanjman an. 
Si MIF fè nenpòt chanjman enpòtan nan règleman ak pratik sou konfidansyalite nou yo, nou pral 
voye ba w yon kopi revize de avi a nan lespas 60 jou de chanjman an. MIF pral egalman afiche yon 
nouvo avi sou sit entènèt nou an nan: www.dfs.ny.gov.  

 
 
 


